
 ম্যালেরিয়া এক প্রকার দুষ্ট বায়ু বিশেষ। ইহার যথার্থ প্রকৃতি কি, তাহা এপর্যন্ত নিরূপিত হয় নাই। কত শত বৎসর হইতে জগতে ইহার প্রাদুর্ভাব হইয়াছে তাহা নির্ণয় করা কঠিন। হিপক্রেটিসের পূর্ব হইতে পালাজ্বর প্রভৃতি ম্যালেরিয়া সংক্রান্ত নানাবিধ পীড়ার পরিচয় পাওয়া যায়। হিপক্রেটিসের সময় হইতে বহুসংখ্যক চিকিৎসাশাস্ত্র-বিশারদ পণ্ডিতদিগের পুস্তকাদি পাঠ দ্বারা অবগত হওয়া যায় যে, যে দেশে যত জলাশয় অধিক এবং জল বহির্গমণ-প্রণালীর অভাব সেই দেশ তত অস্বাস্থ্যকর ও সবিরাম জ্বরাদি পরিপূর্ণ। জগদ্বিখ্যাত পুরাতন রোম নগর কএকবার সংক্রামক জ্বরে একেবারে অবসন্ন হইয়া পড়িয়াছিল। পেলেটাইন, এভেনটাইন, এবং টারপিয়ান পর্বত হইতে জলরাশী নিপতিত হইয়া ঐ নগরস্থ নিম্নভূমিসমূহ সমাকীর্ণ করতঃ স্থানে স্থানে জলাশয় নির্মাণ করে এবং তথা হইতে দূষিত ও অস্বাস্থ্যকর বায়ু উত্থিত হইয়া পীড়ার কারণীভূত হয়। মনুষ্যজাতি যখন বিজ্ঞান ও দর্শন শাস্ত্রে অনভিজ্ঞ থাকে তখন

		 এই পাতা শেষ সম্পাদিত হয়েছে ০৪:৫৫টার সময়, ২৭ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

